
Abstrak: Pada tahun 2001, Tapak Arkeologi Bukit 
Bunuh, Lenggong, Perak telah mencatatkan penemuan 
alat kapak genggam yang memberikan impak besar bukan 
sahaja kepada data paleolitik di Lembah Lenggong, malah 
kepada data paleolitik Asia Tenggara. Hal ini kerana 
penemuan ini nyata bercanggah dengan teori “Movius 
Line” 1948 (Rajah 1) yang mencadangkan pembahagian 
kawasan yang mempunyai teknologi alat batu yang maju 
yakni menghasilkan alat kapak gengam dan kawasan yang 
sebaliknya. Movius merumuskan bahawa Kawasan Asia 
Timur dan Asia Tenggara tidak menghasilkan alat kapak 
genggam tetapi hanya dicirikan oleh alat penetak dan repehan 
sahaja (sebelum ini dikenali sebagai alat tetak-menetak). 
Malah Alat litik yang dihasilkan di kedua-dua kawasan 
ini dicirikan sebagai “membosankan dan tidak imiginatif”.

Kedudukan garis movius yang dicadangkan adalah 
bermula dari tenggara ke barat laut dari Teluk Bengal Barat 
Delta Ganges-Brahmaputra ke hujung Utara Himalaya. 
Oleh hal tersebut, Kawasan yang menghasilkan alat kapak 
genggam adalah terdiri daripada sebahagian besar kawasan 
di benua Eropah dan Afrika. Di Benua Asia pula hanya 
melibatkan kawasan yang kecil iaitu meliputi kawasan 
Asia Barat dan Asia Selatan. 

Walau bagaimanapun, seiring dengan perkembangan 
kajian litik serta penemuan-penemuan baru di Asia 
Tenggara dan Asia Timur, terdapat pengkaji bersetuju 

Rajah 1: Garis Movius Line (Selepas Lycett & Bae, 2010).

bahawa kedua-dua kawasan ini turut menghasilkan 
alat kapak genggam. Namun terdapat juga pengkaji 
yang menyangkal dakwaan ini dengan mengemukan 
pelbagai faktor termasuk morfologi kapak genggam yang 
ditemui di Kawasan ini. Oleh hal sedemikian penemuan 
kapak genggam di Asia Tenggara telah menjadi isu dan 
perdebatan penting samada alat kapak genggam yang 
ditemui di rantau ini adalah sama atau tidak dengan kapak 
genggam di kawasan-kawasan lain dunia.

